
Olimova Sarvara Sobitxon qizi 

Qo‘qon universiteti Maxsus pedagogika yo‘nalishi 2-kurs talabasi 

 

NOGIRONLIGI BO‘LGAN SHAXSLARNING KUTUBXONALAR ORQALI 

IJTIMOIY INTEGRATSIYASI VA MADANIY HAYOTGA QO‘SHILISHI 

 

Annotatsiya. Mazkur maqolada nogironligi bo‘lgan shaxslarning kutubxonalar orqali 

jamiyatga ijtimoiy integratsiyasi va madaniy hayotga qo‘shilishi masalasi yoritilgan. 

Kutubxonalarda nogironligi bo‘lgan shaxslar uchun maxsus infratuzilma, moslashtirilgan axborot 

resurslari va malakali xodimlarning mavjudligi ularning madaniy va ijtimoiy hayotda to‘laqonli 

ishtirokini ta’minlashda muhim vosita ekanligini asoslaydi. Shuningdek, O‘zbekiston va xorijiy 

davlatlar tajribasi solishtirilib, milliy kutubxona tizimini rivojlantirishga doir takliflar berilgan. 

Kalit so‘zlar: nogironligi bo‘lgan shaxslar, ijtimoiy integratsiya, inklyuzivlik, maxsus 

infratuzilma, braille yozuvi, audiokitoblar,  elektron resurslar.  

Abstract. This article discusses the issue of social integration of people with disabilities into 

society and inclusion in cultural life through libraries. It argues that the presence of special 

infrastructure, adapted information resources and qualified staff for people with disabilities in 

libraries is an important tool for ensuring their full participation in cultural and social life. The 

experience of Uzbekistan and foreign countries is also compared and proposals are made for the 

development of the national library system. 

Key words: people with disabilities, social integration, inclusion, special infrastructure, 

braille, audiobooks, electronic resources 

Аннотация. В статье рассматривается вопрос социальной интеграции людей с 

ограниченными возможностями в общество и включения в культурную жизнь через 

библиотеки. Утверждается, что наличие в библиотеках специальной инфраструктуры, 

адаптированных информационных ресурсов и квалифицированного персонала для людей с 

ограниченными возможностями является важным инструментом обеспечения их 

полноценного участия в культурной и общественной жизни. Также сравнивается опыт 

Узбекистана и зарубежных стран и вносятся предложения по развитию национальной 

библиотечной системы.  

Ключевые слова: люди с ограниченными возможностями, социальная интеграция, 

включение, специальная инфраструктура, шрифт Брайля, аудиокниги, электронные ресурсы 

Kirish. Jamiyatda nogironligi bo‘lgan shaxslarning to‘liq va teng huquqli hayot kechirishlari 

bugungi kunda dolzarb masalalardan biridir.  Maxsus ehtiyojlari bo‘lgan shaxslarning sog‘lom  

shaxslar bilan tengligini mashhur olim Stephen Havking ta’kidlab shunday deydi- “Nogironlik bu 

insonning imkoniyatlariga cheklov emas, balki turli yo‘llar bilan dunyoni o‘rganish usulidir.”  

Ularning ijtimoiy hayotga to‘liq qo‘shilishi, madaniy, ma’rifiy va axborot resurslaridan foydalanish 

imkoniyatlarining kengaytirilishi – inson huquqlari va adolat tamoyillarining muhim qismi 

hisoblanadi.  Kutubxonalarda nogironligi bo‘lgan shaxslarni integratsiya qilish ularning jamiyatdagi 
o‘rnini ko‘rsatib beradi. Avvalo bilishimiz kerak-ki, ijtimoiy integratsiya nima? Ijtimoiy 

integratsiya - bu yangi kelganlar yoki ozchiliklarning mavjud jamiyatning ijtimoiy tuzilishiga 

qoʻshilish jarayoni. Ijtimoiy integratsiya, iqtisodiy integratsiya va identifikatsiya integratsiyasi bilan 

birga, ularni qabul qilayotgan jamiyatda yangi kelganlarning tajribasining uchta asosiy 

oʻlchovidir12. Ijtimoiy integratsiyaning yuqori darajasi guruhlar oʻrtasidagi yaqinroq ijtimoiy 

masofaga va izchil qadriyatlar va amaliyotlarga yordam beradi. Til, tabaqa, eʼtiqod va hokazolardan 

qatʼi nazar, oʻzligini yoʻqotmasdan turli etnik guruhlarni birlashtirish jarayoni. Bu jamiyat 

 
12 Alexander Thomas, Understanding Social Integration: Theory and Practice, Routledge, 2018, pp. 23-30. 

hayotining barcha sohalariga kirish imkonini beradi va segregatsiyani yoʻq qiladi. Kengroq nuqtai 

nazardan, ijtimoiy integratsiya dinamik va tizimli jarayon boʻlib, unda barcha aʼzolar tinch ijtimoiy 

munosabatlarga erishish va saqlash uchun muloqotda ishtirok etadilar. Kutubxonalar esa nafaqat 

bilim olish joyi, balki madaniy va ijtimoiy muhit sifatida nogironligi bo‘lgan shaxslarni jamiyatga 

integratsiya qilishda o‘ziga xos rol o‘ynaydi. Ular yordamida nogironligi bo‘lgan odamlar nafaqat 

bilim va ma’lumotlarga ega bo‘lishadi, balki ijtimoiy faoliyatda ishtirok etib, madaniy hayotning 

to‘laqonli ishtirokchilariga aylanishlari mumkin. Shu bois, kutubxonalar orqali nogironligi bo‘lgan 

shaxslarning ijtimoiy integratsiyasi va madaniy hayotga qo‘shilishi masalasi keng ko‘lamda 

o‘rganilishi va rivojlantirilishi zarurdir. 

 Adabiyotlar tahlili. Nogironligi bo‘lgan shaxslarning ijtimoiy va madaniy hayotga 

qo‘shilishi masalasi BMT tomonidan qabul qilingan “Nogironligi bo‘lgan shaxslarning huquqlari 

to‘g‘risidagi konventsiyada” (CRPD, 2006) ham asosiy o‘rin tutadi. Ushbu hujjatda nogironligi 

bo‘lgan shaxslarning teng huquqliligi, ta’lim, madaniy hayot va ijtimoiy hayotga to‘liq kirish 

imkoniyatlari ta’minlanishi kerakligi ta’kidlangan. Jahon sog‘liqni saqlash tashkiloti  ham 

nogironligi bo‘lgan shaxslarning sog‘liqni saqlash, ta’lim va ijtimoiy xizmatlarga keng kirish 

imkoniyatlarini ta’minlash zarurligini ta’kidlaydi. Kutubxonalar ijtimoiy integratsiya va madaniy 

hayotda muhim o‘rin tutadi. Alaimo va O‘Brien tomonidan olib borilgan tadqiqotlarga ko‘ra, 

kutubxonalar nafaqat bilim olish joyi, balki jamiyatdagi barcha guruhlarni birlashtiruvchi, inkluziv 

madaniy muhit sifatida xizmat qiladi. Ular nogironligi bo‘lgan shaxslar uchun maxsus 

moslashtirilgan resurslar - Braille kitoblari, audiokitoblar, elektron manbalarni taklif etish orqali 

ijtimoiy faoliyatda ishtirokni osonlashtiradi13. Shu bilan birga, zamonaviy kutubxonalar 

texnologiyalarni joriy etib, nogironlar uchun o‘qish va ma’lumot olish imkoniyatlarini 

kengaytirmoqda. O‘zbekistonda ham so‘nggi yillarda nogironligi bo‘lgan shaxslar uchun 

kutubxonalarda inklyuziv xizmatlar yaratishga alohida e’tibor qaratilmoqda. Almazova va 

Toshkhujaevalarning tadqiqotlariga ko‘ra, Toshkent shahridagi markaziy kutubxonalarda maxsus 

rampalar, liftlar, Braille va audiokitoblar joriy qilinmoqda. Bu esa nogironligi bo‘lgan fuqarolarning 

madaniy va ta’lim resurslariga teng kirishini ta’minlashga xizmat qiladi14. O‘zbekistonda ham 

kutubxonalar infratuzilmasini yaxshilash, maxsus xizmatlar va elektron resurslarni kengaytirish 

orqali jamiyatdagi inklyuzivlik darajasini oshirish muhim vazifa hisoblanadi. 

Maxsus ehtiyojlari bo‘lgan shaxslar jamiyatda qiyinchiliklarga duch keladilar bu 

qiyinchiliklar albatta shaxslarning ta’limiga, faoliyatiga hamda shaxsiy hayot va psixologiyasiga 

ta’sir qiladi. Ushbu qiyinchiliklarni bartaraf etish uchun ularning individual holatidan kelib chiqib 

ularga shar-sharoitlar yaratish kerak. Ularning asosiy cheklovlari quydagilar:  

Jismoniy to‘siqlar 

Ko‘pchilik joylarda nogironligi bo‘lgan odamlar uchun moslashgan infratuzilma 

yetishmasligi (rampa, lift, maxsus tualetlar yo‘qligi) ularning erkin harakatlanishiga to‘sqinlik 

qiladi. 

Axborotga cheklangan kirish 

Kitoblar, hujjatlar va boshqa ma’lumotlar ko‘pincha nogironligi bo‘lganlar uchun qulay 

formatda (Braille, audiokitoblar, katta shriftda) mavjud emas. 
Ijtimoiy stereotiplar va diskriminatsiya 

Jamiyatdagi noto‘g‘ri tushunchalar, kamsitish va nogironlikni kamchilik sifatida ko‘rish 

odamlarning imkoniyatlarini kamaytiradi. 

Ta’lim va ish o‘rni bilan bog‘liq muammolar 

Nogironligi bo‘lganlar uchun moslashgan ta’lim muassasalari kam va ish bilan ta’minlash 

imkoniyatlari cheklangan. 

Ijtimoiy ajralish va yolg‘izlik 

 
13 Alaimo, K., & O’Brien, E. Accessible Libraries and Inclusive Design, Journal of Library Innovation, 2018. 
14 Almazova, N.& Toshkhujaeva, S. “Inklyuziv ta’lim va kutubxonalar: O‘zbekiston tajribasi,” O‘zbekiston Fanlari 

Akademiyasi Jurnali, 2022. 

Nogironligi bo‘lgan shaxslar ko‘pincha ijtimoiy faoliyatlarda chetda qolishadi, bu ularning 

ruhiy salomatligiga ta’sir qiladi. 

Sog‘liqni saqlash xizmatlarining yetishmasligi 

Maxsus tibbiy yordam, reabilitatsiya va psixologik qo‘llab-quvvatlash xizmatlari cheklangan 

bo‘lishi mumkin 15. 

Kutubxonalar nafaqat kitoblarni saqlash va ulardan foydalanish joyi, balki jamiyatning 

ijtimoiy va madaniy hayotida muhim markaz hisoblanadi. Ular odamlarni bilim bilan boyitish, 

madaniy merosni asrash va tarqatish, shuningdek, ijtimoiy aloqalarni rivojlantirishda katta 

ahamiyatga ega. 

Birinchidan, kutubxonalar turli yoshdagi va ijtimoiy qatlamdagi insonlarni birlashtiruvchi 

joydir. Bu yerda odamlar bir-birlari bilan fikr almashadi, muloqotda bo‘ladi va o‘zaro hamkorlik 

qiladi. Shu boisdan, kutubxonalar ijtimoiy integratsiyani rivojlantirishga xizmat qiladi. 

Ikkinchidan, kutubxonalar madaniy hayotning markazi sifatida sanaladi. Ular turli madaniy 

tadbirlar - ko‘rgazmalar, adabiy kechalar, seminarlar va ta’limiy mashg‘ulotlar o‘tkazish orqali 

jamiyatda madaniyat va san’atni rivojlantirishga hissa qo‘shadi. Shu tariqa, kutubxonalar madaniy 

merosni saqlab qolish va yosh avlodga yetkazishda muhim o‘rin tutadi. 

Uchinchidan, zamonaviy kutubxonalar faqat an’anaviy kitoblar emas, balki elektron resurslar, 

audiovizual materiallar va boshqa zamonaviy texnologiyalar bilan ham ta’minlangan bo‘lib, ta’lim 

va madaniyatga kengroq kirish imkonini yaratadi. 

Xulosa qilib aytganda, kutubxonalar jamiyatda bilim, madaniyat va ijtimoiy aloqalarni 

rivojlantirishga xizmat qiluvchi muhim ijtimoiy va madaniy markazlardir. 

Maxsus infratuzilma - bu nogironligi bo‘lgan shaxslarning jamiyatda teng va qulay ishtirok 

etishini ta’minlash uchun yaratilgan muhit va vositalar majmuasidir. Bugungi kunda zamonaviy 

kutubxonalar va jamoat joylari shunday infratuzilmaga ega bo‘lishi zarur, unda rampa, lift, maxsus 

hojatxonalar, ovozli ko‘rsatmalar, Braille yozuvlari, shuningdek, eshitish va ko‘rish imkoniyati 

cheklanganlar uchun mos texnologiyalar mavjud bo‘ladi. Maxsus infratuzilma nogironligi bo‘lgan 

shaxslarning jamiyatda teng va qulay ishtirok etishini ta’minlashda muhim ahamiyatga ega16. Bu 

infratuzilma nogironligi bo‘lgan shaxslarning o‘z-o‘zini boshqarish qobiliyatini oshiradi, ularni 

ijtimoiy hayotga faolroq qo‘shilishiga yordam beradi va jamiyatdagi inklyuzivlik darajasini 

oshiradi. Shunday qilib, maxsus infratuzilma nafaqat nogironlar uchun qulaylik, balki butun 

jamiyatning barqaror va adolatli rivojlanishining ajralmas qismidir. 

Braille, audiokitoblar va elektron resurslar: Nogironligi bo‘lgan shaxslar uchun 

imkoniyatlar: 

Braille - bu ko‘rish imkoniyati cheklangan shaxslar uchun maxsus yaratilgan, qo‘l bilan his 

etiladigan nuqtali yozuv tizimi. U yordamida ko‘rmaydiganlar matnni mustaqil o‘qishlari, bilim 

olishlari va ijtimoiy hayotda faolroq bo‘lishlari mumkin. Braille kitoblari, jurnallar va boshqa matnli 

materiallar nogironlar uchun bilim olishda muhim vositadir17. 

Audiokitoblar - bu matnli kitoblarning ovozli yozuvi bo‘lib, ko‘rish qobiliyati cheklanganlar 

yoki o‘qishda qiyinchiliklarga duch keladigan shaxslar uchun juda qula18. Audiokitoblar mobil 

qurilmalar yoki maxsus audio o‘quv qurilmalari orqali tinglanadi va bilimga kengroq kirishni 
ta’minlaydi. 

Elektron resurslar - zamonaviy kutubxonalar va ta’lim muassasalarida mavjud bo‘lgan 

raqamli materiallar to‘plami. Bu elektron kitoblar, maqolalar, video va audio darsliklar, shuningdek, 

maxsus o‘quv dasturlari bo‘lib, ularning ko‘pchiligi nogironligi bo‘lgan shaxslar uchun maxsus 

 
15 Hannon, Elliott. "How Policies in Ireland and Chile Hit Disabled People's Job Prospects." Financial Times, 2024, 

pp. 14–15 
16 World Health Organization & World Bank. World Report on Disability. World Health Organization, 2011, 170 pp.  

2025 
17 American Foundation for the Blind. “What is Braille?” AFB, 2023 
18 LibriVox. “About Audiobooks.” LibriVox, 2024, 2025. 

moslashtirilgan19. Masalan, ekranni o‘qish  dasturlari, kattalashtirish imkoniyatlari va ovozli 

qo‘llanmalar elektron resurslardan unumli foydalanishni osonlashtiradi. 

Bu vositalar nogironligi bo‘lgan shaxslarning ta’lim olish, madaniy va ijtimoiy hayotga faol 

qo‘shilishlarini ta’minlashda muhim rol o‘ynaydi.  

Bugungi kunda kutubxonalar nafaqat bilim manbai, balki ijtimoiy va madaniy integratsiya 

markazlari sifatida rivojlanmoqda. Xususan, nogironligi bo‘lgan shaxslar uchun kutubxonalarning 

inklyuziv muhit yaratishi global miqyosda katta e’tibor qaratilmoqda. O‘zbekistondagi 

kutubxonalar ham so‘nggi yillarda nogironligi bo‘lgan foydalanuvchilarga qulayliklar yaratish 

borasida izchil ish olib bormoqda. Masalan, Toshkent shahridagi markaziy kutubxonalarda maxsus 

rampa, lift, Braille kitoblar va audiokitoblar joriy etilmoqda. Bu esa nogironligi bo‘lgan 

fuqarolarning madaniy va ta’lim resurslariga teng kirishini ta’minlaydi. Shuningdek, jahon 

tajribalariga nazar solganda, ko‘plab rivojlangan davlatlarda kutubxonalar inklyuzivlikni oshirish 

maqsadida yuqori texnologiyalar va maxsus xizmatlarni joriy qilgan. Masalan, AQShda 

kutubxonalar “Accessible Libraries”20 dasturi doirasida ko‘rish yoki eshitish qobiliyati 

cheklanganlar uchun maxsus elektron resurslar, ovozli qo‘llanmalar va adaptiv qurilmalar bilan 

ta’minlangan. Yevropada esa kutubxonalar nogironlar uchun interaktiv seminarlar, maxsus 

dasturlar va ijtimoiy tadbirlar tashkil etib, ularni jamiyatga faol qo‘shilishiga yordam beradi. Bu 

tajribalar ko‘rsatadiki, kutubxonalar faqat kitob saqlash joyi emas, balki nogironligi bo‘lgan 

shaxslarning ijtimoiy integratsiyasida muhim vositaga aylangan. O‘zbekistonda ham ushbu 

tajribalarni kengaytirish, zamonaviy infratuzilma va xizmatlarni rivojlantirish orqali jamiyatdagi 

inklyuzivlik darajasini oshirish mumkin.  

Tadqiqot natijalari tahlili. Nogironligi bo‘lgan shaxslarning kutubxonalar orqali ijtimoiy 

integratsiyasi va madaniy hayotga qo‘shilishida bir qator dolzarb muammolar mavjud. Avvalo, 

ko‘plab kutubxonalar maxsus ehtiyojlarga mos infratuzilma va xizmatlar bilan to‘liq 

ta’minlanmagan. Masalan, rampa, lift, maxsus tualetlar, Braille yozuvlari va audiokitoblar kabi 

qulayliklar yetarli darajada mavjud emasligi ularning kutubxonaga erkin kirish va foydalanish 

imkoniyatlarini cheklaydi. Shuningdek, axborot resurslari ko‘pincha nogironligi bo‘lgan 

foydalanuvchilar uchun moslashtirilmagan formatlarda bo‘lib, ularning bilim olish jarayonida 

qiyinchiliklarga duch kelishiga sabab bo‘ladi. Shu bilan bir qatorda maxsus ehtiyojlari bo‘lgan 

shaxslarning madaniy hayotga qo‘shilishlarida ularga bo‘lgan noto‘g‘ri munosabatlardir. Ushu 

muammolarni hal qilish orqali biz maxsus ehtiyojlari bor shaxslarni ham jamiyatda o‘z o‘rnilarini 

tez topishlariga va hamma bilan teng holatda kutubxona ma’lumotlarni keng ko‘lamda ishlata 

olishlariga sabab bo‘ladi. Yuqorida keltirilgan muammolarning yechimlari quydagicha bo‘ladi.  

Maxsus infratuzilmani rivojlantirish: Kutubxonalar arxitekturasini nogironligi bo‘lgan 

shaxslar uchun qulay qilish maqsadida rampa, lift, maxsus hojatxonalar, Braille va ovozli 

ko‘rsatmalar o‘rnatilishi zarur. Bu ularning kutubxonaga erkin kirishini ta’minlaydi. 

Axborot resurslarini moslashtirish: Braille kitoblari, audiokitoblar, katta shriftli nashrlar va 

elektron resurslarni kengaytirish kerak. Shuningdek, kutubxonalarda nogironlar uchun 

mo‘ljallangan maxsus o‘quv dasturlari va texnologiyalarni joriy etish muhimdir. 

Xodimlarni malakasini oshirish: Kutubxona xodimlarini nogironligi bo‘lgan 
foydalanuvchilarga xizmat ko‘rsatish bo‘yicha maxsus treninglar va seminarlar orqali tayyorlash 

lozim. Bu xizmat sifatini yaxshilaydi va nogironlar bilan muloqotni osonlashtiradi. 

Xulosa. Nogironligi bo‘lgan shaxslarning kutubxonalar orqali ijtimoiy integratsiyasi va 

madaniy hayotga qo‘shilishi jamiyatning inklyuziv va adolatli rivojlanishi uchun muhim omil 

hisoblanadi. Kutubxonalar nafaqat bilim olish maskani, balki madaniy va ijtimoiy faollik uchun 

markaz bo‘lib, nogironligi bo‘lgan shaxslarning jamiyatga to‘liq qo‘shilishida katta rol o‘ynaydi. 

Biroq, ular oldida jismoniy to‘siqlar, axborotga cheklangan kirish, ijtimoiy stereotiplar va malakasiz 

xizmat kabi muammolar mavjud. Ushbu muammolarni hal qilish uchun maxsus infratuzilma 

 
19 National Library Service for the Blind and Print Disabled. “Accessible Reading Formats.” 2025 

yaratish, axborot resurslarini moslashtirish, xodimlarni tayyorlash, inklyuziv tadbirlarni tashkil 

etish va ijtimoiy ongni oshirish zarur. O‘zbekiston kutubxonalari so‘nggi yillarda nogironligi 

bo‘lgan foydalanuvchilar uchun qulayliklar yaratishda sezilarli yutuqlarga erishmoqda. Biroq, 

xalqaro tajribalar asosida zamonaviy texnologiyalarni keng joriy etish va xizmat sifatini yanada 

oshirish muhimdir. Shu yo‘l bilan kutubxonalar nogironligi bo‘lgan shaxslarning ijtimoiy hayotga 

faol qo‘shilishi, madaniy va ma’rifiy resurslarga teng kirishi uchun mustahkam poydevor yaratadi. 

“ACADEMIC SPECTRUM” 

ILMIY MЕTОDIK JURNАLI UCHUN MАQОLАLАRNI 

RАSMIYLАSHTIRISH TАLАBLАRI 

“ACADEMIC SPECTRUM” ilmiy jurnаli muаlliflаri diqqаtigа!  

1. “ACADEMIC SPECTRUM” ilmiy jurnаli ilmiy mаqоlаlаrni 

о’zbеk, rus vа ingliz tillаridа chор еtаdi.  

2. Е’lоn qilinаdigаn mаqоlаlаrgа bо’lgаn аsоsiy tаlаblаr:  

 ishning dоlzаrbligi vа ilmiy yаngiligi;  

 mаqоlаning hаjmi: аdаbiyоtlаr rо’yхаti, chizmа vа 

jаdvаllаr inоbаtgа оlingаn hоlаtdа 3-8 bеtgаchа;  

 mаqоlа nоmi, аnnоtаtsiyа (50-60 tа sо’z) vа tаyаnch 

sо’zlаr (8-10 tа) ingliz, о’zbеk vа rus tillаridа kеltirilаdi.  

3. Mаqоlа bоshidа mаvzu, muаllifning F.I.О. (tо’liq yоzilishi 

kеrаk), muаlliflаr bir nеchtа bо’lsа, ulаrning hаr biri hаqidа tо’liq mа’lumоtlаr bеrilishi shаrt, 

tаshkilоt, shаhаr, mаmlаkаt, muаllifning е-mаili kо’rsаtilаdi. Mаtndа kirish qismi, tаdqiqоt оbyеkti 

vа qо’llаnilgаn mеtоdlаr, оlingаn nаtijаlаr vа ulаrning tаhlili, хulоsа, аdаbiyоtlаr rо’yхаti, аlbаttа, 

kеltirilаdi. Mаqоlаdа kеyingi 10-15 yildа е’lоn qilingаn аdаbiyоtlаrgа hаvоlа qilinishi tаvsiyа еtilаdi.  

4. Mаtn uchun: Micrоsоft Wоrd; Timеs Nеw Rоmаn, 12 shrift, mаqоlа nоmi bоsh hаrflаrdа, 

intеrvаl 1,0; аbzаs 1,0 sm, yuqоri vа раstki tоmоn 2 sm, chар vа о’ng tоmоn 2 sm.  

5. Аgаr mаqоlаgа rаsm, jаdvаl, diаgrаmmа, sхеmа, chizmа, turli grаfik bеlgilаr kiritilgаn 

bо’lsа, ulаr аniq vа rаvshаn tаsvirlаnishi, qisqаrtmаlаrning tо’liq izоhi yоzilishi lоzim. Fоrmulаlаr 

mаtngа mахsus kоmрyutеr dаsturlаridа kiritilishi kеrаk.  

6. Iqtibоs оlingаn yоki fоydаlаnilgаn аdаbiyоt sаtr оsti izоhi tаrzidа еmаs, bаlki mаqоlа охiridа 

аsоsiy mаtndаgi kеtmа-kеtligi аsоsidа umumiy rо’yхаtdа kо’rsаtilаdi. Mаtn ichidаgi kо’chirmаdаn 

sо’ng iqtibоs оlingаn аsаrning rо’yхаtdаgi tаrtib rаqаmi vа sаhifаsi kvаdrаt qаvs ichidа bеrilаdi. Bu 

о’rindа kitоb, tо’рlаm, mоnоgrаfiyаlаr uchun muаlliflаrning ism-fаmiliyаlаri, mаnbаning tо’liq 

nоmi, nаshr kо’rsаtkichi (shаhаr, nаshriyоt vа nаshr yili) kо’rsаtilаdi. Jurnаl mаqоlаlаri vа bоshqа 

dаvriy nаshrlаr uchun muаlliflаrning ism-fаmiliyаlаri, mаqоlа nоmi, jurnаl nоmi, yili vа sоni, sаhifа 

nоmеri kо’rsаtilаdi.  

7. Mаqоlа mаtni kаmidа 70-80 % muаllifning shахsiy izlаnishlаri nаtijаsigа аsоslаnishi lоzim. 

Tорshirilgаn mаqоlаlаr “Аntiрlаgiаt” tizimi yоrdаmidа tеkshirilаdi.  

8. Tаhririyаtgа tаqdim qilingаn mаqоlаlаr tаhririyаt tоmоnidаn tаqrizgа bеrilаdi. Mаqоlа 

tаqrizdаn qаytgаch, аgаr zаrur bо’lsа, bаrchа sаvоl vа е’tirоzlаr bо’yichа muаllifgа qаytа ishlаsh 

uchun tаqdim еtilаdi. Mаqоlа nusхаlаri qаytаrilmаydi.  

9. Tаhririyаt mаqоlаni tаqrizgа yubоrаdi, tаqriz ijоbiy bо’lsа mаqоlа jurnаldа chор еtish uchun 

qаbul qilinаdi. Jurnаldа аnjumаn tеzislаri vа mа’ruzаlаri chор еtilmаydi. Е’lоn qilingаn 

mаtеriаllаrning hаqqоniyligigа vа kо’chirilmаgаnligigа shахsаn muаllif jаvоbgаrdir.  

10. Tаhririyаt mаqоlаgа аyrim kichik о’zgаrtirishlаrni kiritishi mumkin. Yuqоridаgi tаlаblаrgа 

jаvоb bеrmаydigаn mаqоlаlаr tаhririyаt tоmоnidаn kо’rib chiqilmаydi vа muаllifgа qаytаrilmаydi.  

11. Ijоbiy tаqriz bеrilgаn mаqоlа tаhririyаt tоmоnidаn qаbul qilingаn sаnаlаdi. Jurnаl tаhririyаti 

mаqоlа mаtnini qisqаrtirish vа ungа tаhririy о’zgаrtirishlаr kiritishgа hаqlidir.  

12. Yuqоridаgi tаlаblаrgа jаvоb bеrmаydigаn mаqоlаlаr tаhririyаt tоmоnidаn qаbul qilinmаydi 

vа kо’rib chiqilmаydi.  

Tаhririyаt mаnzili: 200117, Оʻzbеkistоn Rеsрublikаsi, 

Buхоrо shаhri Alpomish kоʻchаsi, 9-uy 

Еlеktrоn mаnzil: httрs://fаnistiqbоllаri.uz 

Tеlеgrаm rаqаmi: -998 (91) 245-46-66 

Buxоrо, 2026. № 1-Sоn.  

Jurnal Oʻzbekiston Respublikasi Buxoro viloyat Axborot va Ommaviy komunikatsiyalar 

boshqarmasi tomonidan 2025-yil 26-dekabrdаgi №1273056 sоnli guvohnoma bilan roʻyxatga 

olingan. 


